
สรภัญญ์....กลอนข้าวสาก วันบุญข้าวสาก (เดือนสิบเพ็ง)
นำเสนอเมื่อ : 4 ก.ย. 2552

บุญฮีต เดือน 10 บุญข้าวสาก ขึ้น 15 ค่ำ เดือน 10 (เดือน 10 เพ็ง)
ทุกคนไปทำบุญด้วยการยาย..ห่อข้าวน้อย..ให้ญาติ ๆ ผู้ล่วงลับ.... ไผกายไปกายมายังได้เต็มกะต่า
โอ๊ยเด๊น้อ..บัดว่าตัวผู้ข้า หาเพียงปั้นกะบ่มี............

  สรภัญญ์ : กลอนข้าวสาก
 โอโอลูกแม่เอ๋ย อย่าละเลยการทำทาน

 วันนี้ยมบาล ท่านประทานปล่อยแม่มา

 มารับเอากองบุญ บุญครั้งนี้ใหญ่หนักหนา

 ขอลูกยาจงทำบุญ เกื้อกูลและอุดหนุน

 ส่งกองบุญให้แม่เถิด ตั้งแต่เจ้าเพิ่งเกิด

 แสนประเสริฐแม่ดีใจ ทนเลี้ยงแต่เยาวัย

 จนกระทั่งโตเป็นนาย เห็นแต่คนทั้งหลาย

 เขามาหยายห่อข้าวน้อย คอยลูกหญิงและชาย

 เจ้าทั้งหลายไม่เหลียวแล ชะแง้หาบ่เห็น

 ลูกจักเป็นจั๋งได๋นา เพื่อนๆได้เต็มกะต่า

 แม่นี้หนาบ่ได้เลย ลูกเอ๋ยจงสงสาร

 ดวงวิญญาณแม่นี้หนา ดวงวิญญาณแม่นี้หล้า

 แม่ขอลาก่อนเด้อหล้า… เหลือแฮงหิ่วกระต้า

 มาน้อหวังสิเอาข้าวห่อ….ละคำเอ้ย…

 หิ่วกระต่าต้องต่อนแขนห้อยกะบ่มี…

 เหลียวหาลูกอ่อนน้อยทางใดมิดสี่รี่…

 มีแต่ญาติพี่น้องทางกล้ำผู้อื่นเขา

 เสียแฮงแม่อยากกินเข้า..นำลูกอ่อนบ่ทำบุญ..

 เจ้าสั่งลืมคุณน้อ พ่อแม่โตเคยเลี้ยง



 ยินแต่เสียงชาวบ้านเขาเล่ากันว่าลูกแม่

 เพิ่นพากันทำห่อข้าวใหญ่ข้าวน้อย

 แม่คอยเจ้าตั้งแต่นาน เห็นผู้อื่นเพิ่นมาหยายห่อข้าว

 บ่เห็นเจ้าแม่อ่อนใจ..ลูกแม่เอ๋ย…

 โอ้ ลูกจ๋า แม่ลาก่อน ขออวยพรให้โชคดี

 ขออยู่ให้สุขขี สวัสดีทุกท่านเทอญ /***

                            ขอขอบคุณที่ไปที่มานะครับ...........


